
Hindwaeth

Uned 2 Rhan A
Hindwaeth: Credoau, dysgeidiaethau ac arferion craidd
Credoau

Karma ac ailymgnawdoliad

Bhagavad Gita 2:13
Fel y mae’r enaid ymgorfforedig yn mynd heibio yn barhaus o blentyndod i lencyndod i henaint, felly hefyd,

adeg marwolaeth, mae’r enaid yn mynd heibio i gorff arall. Nid yw’r rhai doeth yn cael eu twyllo gan hyn.

Bhagavad Gita 2:15
O Arjun, y mwyaf ardderchog ymhlith dynion, mae’r person hwn sydd ddim yn cael ei effeithio gan hapusrwydd

a thrallod, ac sy’n aros yn gadarn yn y ddau, yn dod yn gymwys i'w ryddhau.

Bhagavad Gita 2:22
Fel y mae person yn diosg hen ddillad ac yn gwisgo rhai newydd, felly hefyd, ar adeg marwolaeth, mae’r enaid

yn diosg ei gorff treuliedig ac yn mynd i mewn i un arall.

Arferion

Rhan B
Thema 1: Materion Perthnasoedd o safbwynt Hindwaidd

Perthnasoedd

Perthnasoedd rhywiol

Bhagavata Purana 5.5.8
Yr atyniad rhwng gwryw a benyw yw egwyddor sylfaenol bodolaeth faterol. Ar sail y camsyniad hwn, sy’n clymu
ynghyd galonnau’r gwryw a’r fenyw, mae rhywun yn cael ei dynnu gan ei gorff, cartref, eiddo, plant, perthnasau

a chyfoeth. Fel hyn mae rhywun yn cynyddu rhithiau bywyd ac yn meddwl yn nhermau “Fi a fy un i.”
Materion cydraddoldeb: rhagfarn a gwahaniaethu ar sail rhyw

Manusmriti 2. 67-68

67 | fenywod mae Defodau priodas wedi cael eu gorchymyn i fod eu “Sacrament Vedic”, gwasanaethu eu gwyr
yw eu “preswyliad gyda’r Athro,” a’r dyletswyddau ar yr aelwyd yw “edrych ar 6l y tan.”

68 Felly y disgrifiwyd Seremoni Derbyn dynion a anwyd ddwywaith, - sy’n eu haberthu ac yn nodi ei (gwir)

enedigaeth. Dysgwch yn awr y dyletswyddau y dylent ymroi iddyn nhw.

Manusmriti 5. 148-155

148 Dylai fod bob amser yn siriol ac yn effro yn y gwaith ty; dylai feddu ar declynnau coginio sydd wedi'u
glanhau’n dda ac wrth wario dylai hi fod yn llym ary pwrs.

149 Yr un y bydd ei thad yn ei roi iddo, - neu ei brawd gyda chaniatad y tad, - dylai weini arno cyn hired ag y
bydd byw, ac ni ddylai ei ddiystyru pan mae wedi marw.

150 Yn eu priodas, gwneir yr aberth i Prajapati, sef y ffordd o sicrhau lles, at ddiben cael lwc dda; y rhoi i ffwrdd
yw tarddiad perchnogaeth.

151 Y gwr sydd wedi cyflawni’r defodau sacramentaidd mantrig i fenywod yw’r un sy’n rhoi hapusrwydd iddynt
eu dau yn y tymor a’r tu allan i’r tymor, yma yn ogystal ag yn y byd nesaf.

152 Hyd yn oed os yw’n anghwrtais neu’n meddu ar arferion anllad neu heb fod ganddo unrhyw rinweddau da,

- dylai’r wraig gywir bob amser weini ar y gwr fel duw.

153 Nid oes aberthu ar wahan i fenywod, dim defodau, dim ymprydau; drwy wasanaethu ei gwr y caiff hi ei
dyrchafu yn y nefoedd.

154 Ni ddylai’r wraig dda, sy’n dymuno cyrraedd cwmpasoedd ei gwr, fyth wneud unrhyw beth a all fod yn
annymunol i'w gwr, byw neu farw.

155 lawn iddi fwydo ei chorff drwy gyfrwng blodau pur, gwreiddiau a ffrwythau; ond ni ddylai hyd yn oed yngan

enw dyn arall, ar 6l i'w gwr farw.

Manusmriti 9. 72-81

72. Ery gall (dyn) fod wedi derbyn geneth mewn ffurf arferol, gall ei gadael (hi os yw) yn ddiffygiol, yn afiach,
neu wedji’i diforwyno, ac (os cafodd) ei rhoi gyda thwyll.

73. Os oes unrhyw un yn rhoi geneth i ffwrdd sydd & namau arni heb eu datgan, gall (y priodfab) ddiddymu’r
(contract) hwnnw gyda’r rhoddwr drygionus.

74. Gall dyn sydd a busnes tramor adael ar él sicrhau cynhaliaeth i'w wraig; oherwydd gall gwraig, hyd yn oed
os yw’n rhinweddol, gael ei llygru os yw hi mewn trallod oherwydd diffyg cynhaliaeth.

75. Os yw (y gwr) wedi mynd ar siwrne ar 8l darparu (ar ei chyfer), rhaid i'r wraig gyfyngu ei hun yn ei bywyd
dyddiol; ond os aeth i ffwrdd heb ddarparu (ar ei chyfer), gall hi gynnal ei hun drwy waith llaw di-fai.

76. Os aeth y gwr tramor ar gyfer rhyw ddyletswydd sanctaidd, mae’n rhaid (iddi) aros amdano am wyth
mlynedd, os (aeth) i (gaffael) dysg neu enwogrwydd chwe (mlynedd), os (aeth) er mwyn pleser tair blynedd.
77. Am un flwyddyn gadawer i wr ddioddef gyda gwraig sy’'n ei gasau; ond wedi i flwyddyn (fynd heibio)
gadawer iddo ei hamddifadu o’i heiddo a stopio cyd-fyw gyda hi.

78. Mae’r wraig sy’n dangos amarch at (Wr) sydd yn gaeth wrth ryw ddiddordeb drygionus, sy’'n feddwyn, neu’n
afiach, yn cael ei gadael am dri mis a’i hamddifadu ©’i thlysau a’i dodrefn.

79. Ond ni fydd gwraig sy’n dangos atgasedd tuag at (Wr) gorffwyll neu esgymun, eunuch, un sydd heb gryfder
dynol, neu un a boenwyd gan afiechydon sydd yn cosbi troseddau, yn cael ei diarddel na chael ei hamddifadu
o’i heiddo.

80. Gall y wraig sy’n yfed gwirodydd, sy’n ymddwyn yn ddrwg, sy’n gwrthryfela, yn afiach, yn ddrygionus, neu’n
wastraffus, gael ei disodli ar unrhyw adeg (gan wraig arall).

81. Gall gwraig ddiffrwyth gael ei disodli yn yr wythfed flwyddyn, yr un y mae ei phlant (i gyd) yn marw yn y

ddegfed, yr un sydd ond yn cario merched yn yr unfed ar ddeg, ond yr un sy’n gwerylgar, heb oedi.

Manusmriti 9. 192-194

192. Ond pan mae’r fam wedi marw, bydd yr holl frodyr o’r un fam a’r holl chwiorydd o’r un fam yn rhannu ystad

y fam yn gyfartal.

193. Hyd yn oed i ferched y merched hynny, dylid rhoi rhywbeth, fel sy’n weddus, allan o ystdd eu mam-gu ar
ochr ei fam, fel arwydd o hoffter.

194. Yr hyn (a roddwyd) cyn y tan priodasol, yr hyn (a roddwyd) ar yr orymdaith briodasol, yr hyn a roddwyd fel

arwydd o gariad, a’r hyn a dderbyniwyd gan ei brawd, mam, neu dad, gelwir hynny eiddo chwephlyg menyw.

Rhan B
Thema 2: Materion Hawliau Dynol o safbwynt Hindwaidd

Hawliau Dynol a Chyfiawnder Cymdeithasol

Rhagfarn a gwahaniaethu

Rig Veda 10:90

1. MIL o bennau sydd gan Purusa, mil o lygaid, mil o draed. Ar bob ochr yn treiddio drwy’r ddaear mae’n llenwi
gofod sy’n ddeg bys o led.

2 Mae’r Purusa hwn y cyfan sydd wedi bod a’r cyfan sydd i ddod; Arglwydd Anfeidroldeb sy’n cynyddu fwy byth
gan fwyd.

3 Mor nerthol yw ei fawredd; ie, yn fwy nerthol na hyn yw Purusa. Mae pob creadur yn chwarter ohono, tri
chwarter bywyd tragwyddol yn y nefoedd.

4 Gyda thri chwarter aeth Purusa i fyny: roedd un chwarter ohono eto yma. Felly camodd allan i bob ochr dros
yr hyn sydd ddim yn bwyta a’r hyn sydd yn bwyta.

5 Oddi wrtho ef ganed Viraj eto Purusa a aned o Viraj. Cyn gynted ag y cafodd ei eni fe ledaenodd i'r dwyrain
a’r gorllewin dros y ddaear.

6 Pan baratddd y Duwiau yr aberth gyda Purusa fel eu hoffrwm, Ei olew oedd wanwyn, y rhodd sanctaidd oedd
hydref; haf oedd y pren.

7 Balm oedd dioddefwr ar y glaswellt Purusa wedi’i eni yn yr amser cynharaf. Gydag ef aberthodd y Duwiau i
gyd a’r Sadhyas a’r Rsis.

8 O’r aberth mawr hollgyffredinol hwnnw casglwyd y braster oedd yn diferu. Ffurfiodd greaduriaid yr awyr, ac
anifeiliaid, rhai gwyllt a dof.

9 O’r aberth mawr hollgyffredinol hwnnw ganwyd Rcas ac emynau-Sama: Oddi wrthynt cynhyrchwyd swynion
a hudion; cafodd yr Yajus ei eni ohono.

10 Ohono ganwyd ceffylau, ohono wartheg gyda dwy res o ddannedd: Ohono cynhyrchwyd da [gwartheg],

ohono ganwyd y geifr a’r defaid.

11 Pan rannon nhw Purusa faint o ddarnau wnaethon nhw? Beth maen nhw’n galw ei geg, ei freichiau? Beth
maen nhw’n galw ei forddwydydd a’i draed?

12 Y Brahman oedd ei geg, 0’i ddwy fraich y gwnaed y Rajanya. Daeth ei forddwydydd yn Vaisya, o’i draed
cynhyrchwyd y Sadra.

13 Cenhedlwyd y Lleuad o’i feddwl, ac 0’i lygad ganwyd yr Haul; Ganwyd Indra ac Agni 0’i geg, a Vayu o’i anadl|.
14 Allan ©0’i fogail daeth canol-awyr, ffurfiwyd yr awyr 0’i ben, y Ddaear o’i draed, ac 0’i glust y rhanbarthau.
Felly fe ffurfion nhw’r bydoedd.

15 Saith cleddyf ymladd oedd ganddo, tair gwaith saith haen o danwydd a baratowyd, Pan glymodd y Duwiau,
yn offrymu aberth, Purusa fel eu dioddefwr.

16 Y Duwiau, yn aberthu, aberthwyd y dioddefwr, y rhain oedd yr ordinhadau sanctaidd cynharaf. Cyrhaeddodd

y Rhai Nerthol uchder y nefoedd, yna ble mae’r Sadhyas, yr hen Dduwiau, yn byw.

Manusmriti 9: 149-157

149. Os oes pedair gwraig i Brahmana yn nhrefn uniongyrchol y castau, mae’r rheol dros rannu (yr ystad)
ymhlith y meibion a anwyd iddynt fel a ganlyn:

150. Rhoddir y (caethwas) sy’n trin (y cae), y tarw a gedwir ar gyfer cyfloi gwartheg, y cerbyd, y tlysau, a’r ty fel
cyfran ychwanegol i'r Brahmana (mab), ac un gyfran fwyaf ardderchog.

151. Gadawer i fab y Brahmana (gwraig) gymryd tair cyfran o (weddill yr) ystad, mab y Kshatriya dau, mab y
Vaisya gyfran a hanner, a chaiff mab y Sudra gymryd un gyfran.

152. Neu bydded i’r sawl sy’n gwybod y gyfraith wneud deg cyfran o’r ystad gyfan, a’'u dosbarthu’n deg yn 6l y
rheol ganlynol:

153. Y Brahmana (mab) i gymryd pedair cyfran, mab y Kshatriya (gwraig) tair, caiff mab y Vaisya ddwy gyfran,
mab y Sudran un gyfran.

154. P’un ai bod gan (Brahmana) feibion neu ddim meibion (gan wragedd y castau a anwyd ddwywaith), mae’n
rhaid i'r (etifedd), yn Ol y gyfraith, roi i fab Sudra (gwraig) dim mwy na degfed (rhan o’i ystad).

155. Nid yw mab Brahmana, Kshatriya, a Vaisya gan Sudran (gwraig) yn derbyn dim rhan o’r etifeddiaeth; beth
bynnag fydd ei dad yn ei roi iddo, hwnnw fydd ei eiddo.

156. Rhaid i bob mab i ddynion a anwyd ddwywaith, a aned i wragedd o’r un cast, rannu’r ystad yn gyfartal,
wedi i'r lleill roi cyfran ychwanegol i'r hynaf.

157. Oherwydd i Sudra, ordeinir gwraig 0’i gast ef ei hun yn unig (a) dim un arall; bydd y rheini a anwyd iddi yn

cael cyfrannau cyfartal, hyd yn oed os oes cant o feibion.

Materion cyfoeth a thlodi

ISKCON

http://www.iskcon.org/

